
İnsanlar qaydalara ciddi riayət etməsə, 
daha çətin vəziyyətlə üzləşə bilərik

 “Hər bir insan bu məsələdə üzərinə düşən 
məsuliyyəti ciddi şəkildə dərk etməli və buna 
əməl etməlidir. Vətəndaşlar anlamırlar ki, 
onlar təkcə özlərinin deyil, minlərlə, onminlərlə 
insanın sağlamlığına və həyatına təhlükə 
yaradırlar. Ən əsası isə bu təhlükə bütöv 
cəmiyyətimizi və dövlətimizi də ağır sınaqlar 
qarşısında qoyur. Bir vətəndaşın yoluxması 
sayın kəskin artmasına və dövlətin ümumi 
strateji planlarına ciddi təsirlər göstərir. Bu, 
təkcə tibbi baxımdan deyil, ümumi iqtisadi-so-
sial vəziyyətə də mənfi təsir göstərir.

Əgər qaydalara ciddi riayət etməsək, bizi 
daha çətin vəziyyət gözləyir. Yoluxmaların 
sayı silsilə şəklində artmağa davam edərsə, 
insanların lazımi tibbi xidmət almasında da 
çətinliklər yarana bilər. Koronavirus təhlükəsi 
bitmədiyi üçün vətəndaşlar özünü təcrid 
etməli, evdə qalmalı, kütləvi tədbirlərə qatılma-
malıdır, tibbi maskadan istifadə etməli, sosial 

məsafəni saxlamalıdır. Məsuliyyətli olmaqla 
özümüzü və cəmiyyəti qorumalıyıq”.

Deputat bildirib ki, pandemiya səbəbindən 
ölkə iqtisadiyyatı hər gün milyonlarla manat iti-
rir, çünki iqtisadi fəallıq azalır, məhdudiyyətlər 
iş yerlərinin dayanmasına, real sektordan daxil 
olan əlavə dəyərlərin aşağı düşməsinə gətirib 
çıxarır: “Məhz belə bir şəraitdə vətəndaşlar 
üzərinə düşən məsuliyyəti dərindən dərk 
etməldir. Onlar anlamalıdırlar ki, bir nəfərin 
sosial məsuliyyətsizliyi ümumilikdə dövlətin 
səhiyyə sisteminin, iqtisadi-sosial siyasətinin 
xeyli zəifləməsinə gətirib çıxarır, iqtisadi proq-
ramlarını dayanıqlılığını ləngidir. Bu baxımdan 
hər bir vətəndaş cəmiyyətimizi, dövlətimizi, 
iqtisadiyyatımızı qorumaq üçün üzərinə düşən 
məsuliyyəti dərk etməli, qaydalara ciddi 
şəkildə riayət etməlidir”.

“Xalq qəzeti”

Azərbaycanda koronavirusa yoluxma 
sayında kəskin artım ciddi narahatlıq doğu-
rur və bu, hər bir vətəndaşın qaydalara ciddi 
şəkildə riayət etməsi üçün məsuliyyətini daha 
da artırır.

Milli Məclisin deputatı Aydın Hüseynov 
bildirib ki, son günlər Azərbaycanda korona-
virusa yoluxan şəxslərin sayının artmasına 
səbəb insanların karantin qaydalarına düzgün 
riayət etməməsi, laqeydlik göstərməsidir:

Şəhid ailələri və Qarabağ  
müharibəsi əlillərinə fərdi evlər verildi

Prezident, Ali Baş Komandan İlham 
Əliyevin rəhbərliyi ilə Azərbaycan 
Ordusunun əldə etdiyi möhtəşəm 

tarixi Zəfərin qürur və fərəhini yaşadığı-
mız bu günlərdə şəhid ailələri və Qarabağ 
müharibəsi əlillərinin mənzil və fərdi evlərlə 
təminatı tədbirləri  davam edir.

Əmək və Əhalinin Sosial Müdafiəsi 
Nazirliyindən verilən məlumata görə, nazirlik 
tərəfindən daha 6 şəhər və rayonda  - Salyan, 
Goranboy, Sabirabad, Hacıqabul, Şirvan və 
Göyçayda 20 fərdi yaşayış evi həmin kateqori-
yadan olan vətəndaşlara verilib.

Salyanda evlərin təqdim edilməsi tədbirində 
nazir müavini Vüsal Nəsirli və Salyan Rayon 
İcra Hakimiyyətinin başçısı Sevindik Hətəmov 
iştirak ediblər.

Şəhid ailələri və Qarabağ müharibəsi əlilləri 
ərazilərimizi erməni faşizminin əsarətindən  
azad edən Ali Baş Komandanımızla, rəşadətli 
Silahlı Qüvvələrimizlə sonsuz iftixar hissi 
keçirdiklərini vurğulayıblar. Bildiriblər ki, 44 
günlük Vətən müharibəsinin hər günündə 
xalqımız cəbhədən yalnız qələbə müjdələri aldı. 
Ordumuz daim irəliləyərək, düşməni doğma tor-

paqlarımızdan qovdu. 30 ilə yaxın işğal altında 
qalan ərazilərimizdə indi Azərbaycan bayrağı 
dalğalanır. Bundan fərəhli heç nə ola bilməz. 
Torpaqlarımızın təcavüzkar Ermənistanın işğa-
lından azad edilməsi şəhidlərimizin də ruhunu 
sevindirir.

Həmişə dövlət tərəfindən onların təminatı 
sahəsində aparılan işlərdən razılıq edən şəhid 
ailələri və Qarabağ müharibəsi əlilləri göstərilən 
yüksək qayğıya, bu gün isə yeni evlərlə təmin 
olunduqlarına görə Prezident, Ali Baş Koman-
dan İlham Əliyevə minnətdarlıqlarını ifadə 
ediblər.

Tədbirdə qeyd edilib ki, dövlət başçısının 
tapşırığına əsasən şəhid ailələri və müharibə 
əlillərinin mənzil və fərdi evlə təminatı işləri 
ildən-ilə genişlənir. 2020-ci ildə onlara rekord 
sayda - azı 1500 mənzil və fərdi ev verilməsi 
nəzərdə tutulub.

Ümumilikdə ötən dövrdə şəhid ailələrinə və 
müharibə əlillərinə 9000-ə yaxın mənzil və fərdi 
ev təqdim olunub. Bu proqram hazırda uğurla 
davam etdirilir. 

“Xalq qəzeti”

Azərbaycan Respublikasının 
suverenliyi və ərazi bütövlüyü uğ-
runda gedən mübarizədə əsgər və 
zabitlərimiz tərəfindən qəhrəmanlıq 
göstərildi, arxa cəbhədə çalışan hər 
bir mülki şəxs əzm və iradə nü-
mayiş etdirdi. Bir sözlə, xalqımızın 
bir yumruq kimi birlik və həmrəylik 
sərgiləməsi nəticəsində düşmənə 
sarsıdıcı zərbə vuruldu. Azərbaycan 
Ordusunun zəfər yürüşünə dözə 
bilməyən düşmən təxribatlara əl ata-
raq, günahsız mülki insanları hədəfə 
almaqla müharibə cinayətləri törətdi.  

Həmvətənlərimizin bir çoxu 
şəhid oldu, itkin düşdü, yaralanaraq 
sağlamlığını itirdi. Torpaqlarımız 
qəhrəman şəhidlərimizin, əsgər və 
zabitlərimizin, qazilərimizin qanı və 
canı bahasına işğaldan azad edildi. 
Müzəffər ordumuzun bu gün yazdı-
ğı tarix Azərbaycanın sabah daha 
da güclü inkişafını, çiçəklənməsini 
şərtləndirdi. Bu, eyni zamanda, 
regionda dayanıqlı və uzunmüddətli 
sülhü, əmin-amanlığı və təhlükəsizliyi 
təmin edən mühüm amilə çevrildi.  

Azərbaycan hər zaman olduğu 
kimi, bu gün də mübariz övladlarının 
şücaətini, qəhrəmanlığını  yüksək 

qiymətləndirir, bütün şəhidlərimizin 
ruhuna ehtiram göstərir, xatirəsini 
uca tutur. Bu müharibədə mərdliklə 
döyüşən,  Azərbaycan Bayrağını 
işğaldan azad edilən torpaqlarımız-
da dalğalandıran, ölkəmizin ərazi 
bütövlüyü yolunda canlarını fəda 
edən əsgər və zabitlərimizə, bütün 
şəhidlərimizə dərin ehtiramını bildirir.   
Azərbaycan Respublikasında Anım 
Gününün təsis edilməsi haqqında 
ölkə Prezidenti tərəfindən 2 dekabr 
2020-ci il tarixli sərəncam imzalanma-
sı da bunun parlaq ifadəsidir. Xatırla-
daq ki, bu sərəncamla hər il sentyab-
rın 27-si Azərbaycan Respublikasında 
Anım Günü kimi qeyd ediləcək. 

Dekabrın 3-də isə Azərbaycan Pre-
zidenti İlham Əliyev “Vətən müharibəsi 
şəhidlərinin xatirəsinin yad edilməsi 
haqqında” sərəncam imzalayıb. 
Sənədə əsasən canlarını Azərbaycan 
Respublikasının ərazi bütövlüyü yolun-
da qurban vermiş Vətən müharibəsi 
şəhidlərinin əziz xatirəsini yad etmək 
məqsədilə 2020-ci il dekabrın 4-də 
saat 12:00-da bir dəqiqəlik sükut elan 
edilməsi qərara alınıb. 

Həmin gün–dekabrın 4-də 
ölkəmizin hər yerində – idarə və 

müəssisələrdə, küçə və parklar-
da insanların, necə deyərlər, bir 
gözündə fərəh, bir gözündə kədər 
var idi. Sevinc 30 ildən bəri erməni 
qəsbkarlarının işğalı altında olan 
Qarabağımızın cəmi 44 gün ərzində 
Azərbaycan Prezidenti, Ali Baş Ko-
mandan İlham Əliyevin rəhbərliyi ilə 
Silahlı Qüvvələrimiz tərəfindən azad 
edilməsi ilə yaşanan parlaq qələbənin 
məntiqi nəticəsi, kədər isə vətənimizin 
azadlığı uğrunda canından keçən 
və əbədiyyətə qovuşan 2783 nəfər 
şəhidimizin qəlblərdə yaşatdığı ağrı-
acı idi.  

O gün saat 12:00-da respubli-
kamızın bütün guşəsi  bir dəqiqəlik 
sükuta qərq oldu. Hamı əbədiyyətə 
qovuşan şəhidlərimizin xatirəsini 
bir dəqiqəlik sükutla yad etdi. 
Məscidlərdə keçirilən mərasimlərdə 
şəhidlərimizin ruhlarına dualar oxun-
du, namaz qılındı. 

Mərasimlərdə əldə etdiyimiz tarixi 
zəfərin Ali Baş Komandan İlham 
Əliyevin qətiyyəti, xalqımızın şücaətli 
oğullarının sayəsində mümkün 
olduğu diqqətə çatdırıldı. Torpaq-
larımızı qanı bahasına azad edən 
şəhidlərimizə rəhmət, qazilərimizə 
şəfa dilənildi. 

Bildirildi ki, mənfur düşmən 
Qarabağdakı məscidlərimizin, 
ziyarətgahlarımızın və türbələrimizin 
demək olar ki, hamısını məhv edib. 
Prezident İlham Əliyevin də dedi-
yi kimi, o məscidlər, ziyarətgahlar, 
türbələr bərpa ediləcək. Allahdan 
arzumuz odur ki, qalibiyyətimiz daimi 
olsun, dövlətimiz daim inkişaf etsin. 

Bütün dünyada bizim qalibiyyətimiz 
öyrənilir. Allah bizə hər zaman böyük 
müjdələr qismət etsin!

Vətən uğrunda canlarını fəda 
etməklə Azərbaycanın şanlı zəfər ta-
rixini öz qanları ilə yazan şəhidlərimiz 
heç vaxt unudulmayacaq. Hər bir 
kəs şəhidlərimizlə fəxr edir və onların 
valideynləri qarşısında baş əyir. 

Yeri gəlmişkən, dekabrın 4-də 
canlarını Azərbaycan Respublikası-
nın ərazi bütövlüyü yolunda qurban 
vermiş Vətən müharibəsi şəhidlərinin 
əziz xatirəsi  Heydər Əliyev Mərkəzi, 
“Alov qüllələri” və Bakı Olimpiya 
Stadionunun Azərbaycan bayrağı ilə 
işıqlandırılması ilə yad edilib.  

Sonda bir məqamı da xatırlatmaq 
istərdik. Azərbaycanda şəhid ailələri 
və Qarabağ müharibəsi əlillərinə 
hər zaman yüksək qayğı və diqqət 
göstərilib və bu həssas münasibət 
bu gün də davam edir. Dövlətimiz 
tərəfindən onların problemlərinin həlli, 
sosial şəraitlərinin yaxşılaşdırılması 
daim diqqət mərkəzində saxlanılır,  
mənzil və fərdi evlərlə təmin edilir.  

Yeri gəlmişkən, ötən dövrdə şəhid 
ailələrinə və müharibə əlillərinə 9 
minə yaxın mənzil və fərdi ev təqdim 
olunub. Bu proqram hazırda uğurla 
davam etdirilir.

Bu gün 30 ilə yaxın işğal altında 
qalan ərazilərimizdə Azərbaycan 
bayrağı dalğalanır. Bundan fərəhli 
heç nə ola bilməz. Torpaqlarımızın 
təcavüzkar Ermənistanın işğalından 
azad edilməsi şəhidlərimizin də ruhu-
nu sevindirir.

“Xalq qəzeti”

Torpaq uğrunda  
ölən varsa, Vətəndir! 

 Ermənistanın sentyabrın 27-də növbəti hərbi təxribatından 
sonra Azərbaycan Ordusunun 44 gün davam edən əks-hücum 
əməliyyatı noyabrın 10-da tarixi qələbəmizlə başa çatdı. Vətən 
müharibəsində qələbə əldə olunmasında dövlətimizin  başçısının 
da dəfələrlə vurğuladığı kimi, bizim birlikdə güclü olmağımız 
önəmli rol oynadı. Başqa sözlə, Xalq-Prezident-Ordu vəhdəti 
ərazi  bütövlüyümüzün bərpasında, torpaqlarımızın işğaldan azad 
edilməsində mühüm əhəmiyyət daşıdı.  

“The New York Times” qəzetində Ağdamın 
Çıraqlı kəndi barədə məqalə dərc edilib

Qoll yazır ki, 1994-cü ildə Azərbaycan 
ilə Ermənistan arasında atəşkəs nəticəsində 
müharibə dayandırılandan sonra dünya sanki 
Çıraqlı kəndinin sakinlərinin taleyini unutmuşdu. 
Lakin münaqişə bu kəndin sakinləri üçün başa 
çatmadı. Atəşkəs nəticəsində iki ordu cəbhə 
xətti boyunca üzbəüz qaldı, onların arasındakı 
məsafə cəmi bir neçə yüz metr idi. İndi, altı 
həftəlik müharibədən sonra bərqərar olan sülh 
şəraitində kənd camaatı evlərinə qayıdır, mərmi 
qəlpələrini təmizləyir, gözəl gələcəyə böyük 
ümidlə evlərini bərpa edirlər.

Ağdam rayonunun Azərbaycana 
qaytarılması dövründə Çıraqlı kəndində olan 
müəllif yazır ki, Çıraqlı sakinlərinin öz kəndlərini 
bərpa etdikləri bir zamanda uzaqda qara 

tüstü görünür, orada ermənilər öz əşyalarını 
toplayaraq tərk etdikləri evləri yandırırlar. 
Ermənistan atəşkəs barədə bəyanata uyğun 
olaraq qoşunların çıxarılması öhdəliyini üzərinə 
götürüb.

Müəllif atışma və erməni hərbçiləri 
tərəfindən təcavüz aktları nəticəsində 
doğmalarını itirən kənd sakinlərinin faciəli 
talelərindən söhbət açaraq yazır ki, 1994-cü 
ildə atəşkəslə başa çatan Birinci Qarabağ 
müharibəsində erməni qüvvələri hüquqi 
cəhətdən Azərbaycanın ayrılmaz hissəsi olan 
Dağlıq Qarabağı və ona bitişik yeddi rayonu 
işğal etmişdilər. İkinci Qarabağ müharibəsində 
Azərbaycan ordusu işğalçılara əsas zərbəni 
cənub istiqamətində endirdi.

Kənd sakinlərinin əksəriyyəti fermerlərdir 
və onlar erməni qüvvələrinin çıxarılmasına çox 
sevinirlər. Çünki indiyədək ermənilərin atəşi 
altında olan öz əkin sahələrinə bundan sonra 
rahat ayaq basa biləcəklər.

“Xalq qəzeti”

“The New York Times” 
qəzetində nəşrin İstanbul büro-
sunun rəhbəri Karlotta Qollun 
Azərbaycanın Ağdam rayonunun 
Çıraqlı kəndində müharibədən 
sonrakı vəziyyətə həsr olunan 
“Mən nə hiss edirəm? Ən əsası 
odur ki, biz salamatıq” adlı 
məqaləsi dərc edilib. Məqalədə 
qoşunların əvvəlki təmas xəttində 
yerləşən kəndin 20 ildən artıq 
müddətdən sonra yenidən bütün 
dünya üçün açıq olmasından 
bəhs edilir.

Azərbaycan Respublikasının 
Prezidenti Ali Baş Komandan 

cənab İlham Heydər oğlu Əliyevə
Möhtərəm cənab Prezident!
Vətən müharibəsində Böyük Qələbə 

münasibətilə Sizi və bütün Azərbaycan xalqını 
Latviyada yaşayan azərbaycanlılar, Latviya 
Azərbaycanlılarının “Azəri” Cəmiyyəti adından 
və şəxsən öz adımdan təbrik edirəm.

Bu Qələbə bizim qəhrəman və rəşadətli 
Ordumuzun Ali Baş Komandanı kimi Si-
zin rəhbərliyinizlə qazanılıb. Siz bizə, 
azərbaycanlılara torpaqlarımızı, qürurumuzu, 
inamımızı və sıx birliyimizi qaytardınız. Bizim 
rəşadətli və qəhrəman Ordumuz, atalarımız 
və oğullarımız, analarımız və bacılarımız Sizin 
rəhbərliyinizlə uğurla mübarizə apardılar və 
Böyük Qələbəyə nail oldular.

Bu Qələbədə şəhidlərimiz oldu, onlar 
torpağımızın azad edilməsi uğrunda canların-
dan keçdilər. Onların xatirəsi daim qəlbimizdə 
yaşayacaq. Allah şəhidlərimizə rəhmət eləsin. 
Onların doğmalarına və yaxınlarına başsağlığı 

verir, bütün yaralıların tezliklə sağalmasını 
arzu edirik.   

Biz bilirik ki, qarşıda görülməli işlər çoxdur 
və əminik ki, nəzərdə tutulan bütün planlar 
Sizin rəhbərliyinizlə həyata keçiriləcək. 

Cənab Prezident, biz Sizinlə - Azərbaycan 
xalqının ümummilli lideri, dahi Heydər Əliyevin 
kursunun layiqli davamçısı ilə fəxr edirik.

Biz Sizinlə Azərbaycan xalqının böyük 
qəhrəmanı kimi fəxr edirik.

Biz fəxr edirik ki, Siz Azərbaycan xalqının 
tarixinə Qələbə Gününü qızıl hərflərlə yazdınız.

Biz Sizin dünya birliyində yüksək səviyyəli 
siyasi xadim olmağınızla fəxr edirik. Allah Sizi 
qorusun!

Dərin hörmət və ehtiramla, 

Ulduzxan ƏHMƏDOV 
Latviya Azərbaycanlılarının “Azəri” 
Cəmiyyətinin İdarə Heyətinin sədri

Azərbaycan Respublikasının Prezidenti 
Zati-aliləri cənab İlham Əliyevə

Hörməli cənab Prezident!
Otuz ilə yaxın işğal altında olan Qarabağ 

bölgəsini azad etmək məqsədilə qəhrəman 
Azərbaycan Ordusunun başlatdığı əks-hücum 
əməliyyatının uğurla aparılmasının şahidi 
olduq.

Sizin həm siyasi və diplomatik müstəvidə 
apardığınız uğurlu danışıqlar, həm də 
rəhbərliyinizlə Ordunuzun döyüş meydanında 
nümayiş etdirdiyi yüksək peşəkarlıq sayəsində 
Ermənistanın təslim olması, Azərbaycanın 
beynəlxalq hüquq normalarının pozulması 
nəticəsində işğal olunmuş torpaqlarının azad 
edilməsi tarixi bir zəfərdir.

Noyabrın 10-da imzalanan Bəyanatın 

bölgəyə və bütün Qafqaza sülh və əmin-
amanlıq gətirməsini arzu edirəm. Eyni 
zamanda, xüsusilə son 25 il ərzində qaçqın və 
məcburi köçkün həyatı yaşayan azərbaycanlı 
qardaşlarımızın öz torpaqlarına qayıtması 
və onların evlərinin tez bir zamanda bərpa 
edilməsi diləyimizdir.

Hörmətli cənab Prezident, Sizi və Sizin 
şəxsinizdə bütün azərbaycanlı qardaşlarımızı 
bu şanlı Zəfər münasibətilə türkmən milləti, 
İraq Türkmən Cəbhəsi adından və şəxsən öz 
adımdan təbrik edirəm.

Erşat SALİHİ  
İraq Türkmən Cəbhəsinin sədri

Azərbaycan və Rusiya xarici 
işlər nazirləri arasında 

telefon danışığı olub

 � Dekabrın 5-də Azərbaycan 
Respublikasının xarici işlər naziri Ceyhun 
Bayramov və Rusiya Federasiyasının xarici 
işlər naziri Sergey Lavrov arasında telefon 
danışığı olub.

Xarici İşlər Nazirliyinin Mətbuat xidməti idarəsindən 
AZƏRTAC-a bildiriblər ki, nazirlər Azərbaycan, Ermənistan 
və Rusiya liderlərinin noyabrın 10-da imzaladıqları birgə 
Bəyanatdan irəli gələn məsələlərin icrası ilə bağlı fikir 
mübadiləsi aparıblar.

Tərəflər, həmçinin ikitərəfli əməkdaşlıq, eləcə də qarşı-
lıqlı maraq doğuran digər regional və beynəlxalq məsələləri 
müzakirə ediblər.

